
Mae Rheoliadau Gwybodaeth Bwlch Cyflog rhwng y Rhywiau yn ei gwneud yn ofynnol i bob cyflogwr gyda 250 neu fwy o gyflogeion roi adroddiad blynyddol ar eu Bwlch Cyflog rhwng y Rhywiau, a’i gyhoeddi ar wefan  Llywodraeth y Deyrnas Unedig yn ogystal ag ar wefan y sefydliad. Mae’r Rheoliadau Gwybodaeth Bwlch Cyflog Rhwng y Rhywiau yn weithredol ar gyfer cyflogwyr yn y sector cyhoeddus a’r sector preifat.
Yn ychwanegol at y rheoliadau newydd hyn, mae cyflogwyr yn y sector cyhoeddus yn ddarostyngedig i ddyletswydd cydraddoldeb penodol y sector cyhoeddus yng nghyswllt eu swyddogaethau – Rheoliadau (Dyletswyddau Penodol ac Awdurdodau Cyhoeddus) 2017 Deddf Cydraddoldeb 2010.
Mae’r rheoliadau yn weithredol i bob cyflogwr gyda 250 neu fwy o gyflogeion ar y dyddiad “ciplun”. Y dyddiad ciplun ar gyfer y sector cyhoeddus yw 31 Mawrth bob blwyddyn. Felly, mae’n ofynnol i’r Cyngor gyhoeddi ei fwlch cyflog rhwng y rhywiau ar gyfer pob blwyddyn ar wefan Cyngor Sir Fynwy ac ar wefan Llywodraeth y Deyrnas Unedig (GOV.UK), yn ddim hwyrach na 31 Mawrth y flwyddyn ddilynol. Felly, ar gyfer y dyddiad “ciplun” o 31 Mawrth 2023, mae’n rhaid cyhoeddi’r canfyddiadau erbyn 31 Mawrth 2024 fan bellaf.
Diben adroddiadau Bwlch Cyflog rhwng y Rhywiau yw sicrhau mwy o gydraddoldeb rhwng y rhywiau ar draws y Deyrnas Unedig a chynyddu tryloywder tâl. Mae’r bwlch cyflog rhwng y rhywiau yn ddadansoddiad o ddosbarthiad y rhywiau ar draws y gweithlu.
Mae Cyngor Sir Fynwy yn ymroddedig i egwyddor cyflog cyfartal ar gyfer yr holl gyflogeion drwy sicrhau ei fod yn cyflawni gofynion y Ddeddf Cydraddoldeb. I gyflawni hyn cyflwynodd y Cyngor Statws Sengl ac mae’n defnyddio cynllun gwerthuso swyddi Cyngor Taleithiol Llundain Fwyaf (GLPC) i asesu gwerth pob swydd Cydgyngor Cenedlaethol (NJC) ar draws y sefydliad, sy’n rhoi tystiolaeth i gefnogi bandio pob swydd o fewn ein strwythur graddio. Caiff cyflogau eu talu yn ôl band ac mae cynnydd blynyddol cynyddrannol o fewn y band hwn yn digwydd beth bynnag yw rhywedd cyflogai.
Beth sy’n rhaid i ni ei adrodd?
Mae’r rheoliadau yn ei gwneud yn ofynnol i gyflogwyr gyhoeddi’r wybodaeth ddilynol:
· Y bwlch cyflog cymedrig rhwng y rhywiau;
· Y bwlch cyflog canolrif rhwng y rhywiau;
· Y bwlch cymedrig mewn tâl bonws;
· Y bwlch canolrif mewn tâl bonws;
· Y cyfrannau perthynol o gyflogeion gwryw a benyw ym mhob band cyflog chwartil.

Proffil y Gweithlu
Fel ar y ‘dyddiad ciplun’ o 31 Mawrth 2023 roedd proffil gweithlu y Cyngor ar gyfer dibenion yr adroddiad hwn fel sy’n dilyn:
[bookmark: table04][bookmark: _Toc296411798][image: ]
Gwryw 30.59% Benyw 69.41%

Cymhareb Llawn-amser a Rhan-amser yn ôl y rhywiau:
[image: ]			 [image: ][image: ]

Bwlch Cyflog Cymedrig Rhwng y Rhywiau	
[image: ]Roedd y bwlch cyflog cymedrig (cyfartalog) rhwng y rhywiau yn y Deyrnas Unedig yn 7.7%, ychydig yn uwch na’r 7.6% y 2022. Y bwlch cyflog cymedrig rhwng y rhywiau yw’r gwahaniaeth rhwng enillion cyfartalog fesul awr dynion a menywod.

6.53%


£15.60		   £1.02		£14.58

Bwlch Cyflog Canolrif Rhwng y Rhywiau
Roedd bwlch cyflog canolrif rhwng y rhywiau yn y Deyrnas Unedig yn 2023 yn 14.3%, ychydig yn is na’r 14.4% yn 2022. 
[image: ][image: ]Y bwlch cyflog canolrif yw’r gwahaniaeth rhwng y pwyntiau canol yn ystodau enillion fesul awr dynion a menywod
   
5.35%

£13.66		   £0.73		£12.93


Tâl Bonws
Nid yw Cyngor Sir Fynwy wedi gweithredu unrhyw gynlluniau bonws ers 2009 pan gyflwynwyd Statws Sengl. Bwlch tâl bonws 0%.

Bandiau Cyflog Chwartil
	Chwartil Cyflog Is
£20,258.06 - £23,194.06
	Chwartil Cyflog Canol Is
£23,194.06 - £25,409.07

Chwartil Cyflog Canol Uwch
£23,409.07 - £30,151.08
	

Chwartil Cyflog Uwch
£30,151.08 - £123,679.32

Casgliadau

Roedd y Bwlch Cyflog Cymedrig rhwng y Rhywiau ar gyfer pob gweithiwr fel ar 31 Mawrth 2023 yn 6.53%, gwahaniaeth o £1.02 yr awr.
Roedd y Bwlch Cyflog Canolrif ar gyfer pob gweithiwr fel ar 1 Mawrth 2023 yn 5.35%, gwahaniaeth o £0.73 yr awr.
Mae’r Bwlch Bonws Cyflog Cymedrig yn nil.
Mae’r Bwlch Bonws Cyflog Canolrif yn nil.
Dengys dadansoddiad chwartil y bu gostyngiad yn y canran o wrywod yn y chwartil cyflog is o 25.73% i 20.77%, fodd bynnag mae cyfran gymharol sefydlog o fenywod i wrywod fel y disgwylid yn seiliedig ar gyfran cyffredinol gweithwyr yn 30.5% gwryw i 69.41% benyw. Mae’r gyfran o wrywod i fenywod yn cynyddu yn y chwartiliau uwch.

Ffactorau sy’n effeithio ar y Bwlch Cyflog Rhwng y Rhywiau

Mae cyfansoddiad gweithlu’r Cyngor a’i ddosbarthiad yn effeithio’n gryf ar y bwlch cyflogau.
Mae mwyafrif cyflogeion y Cyngor yn y graddau is. Mae hyn yn golygu y caiff y bwlch cyflogau cyffredin ei wyro, gan adlewyrchu cyfansoddiad y gweithlu yn hytrach nag anghydraddoldeb tâl. Mae hyn yn neilltuol o amlwg ar draws meysydd gofal cymdeithasol, glanhau ac arlwyo sydd â gweithlu benywaidd mawr sydd yn gyffredinol yn gweithio mwy o oriau rhan-amser, yn hytrach na swyddi lle mae’r rhan fwyaf o’r cyflogeion yn wrywod tebyg i Priffyrdd, Gwastraff a Thiroedd fel engraifft, sy’n tueddu i weithio oriau llawn-amser. Felly 




mae’r Bwlch Cyflog rhwng y Rhywiau yn gymaint o fwlch cymdeithasol ag yw o fwlch mewn cyflogau yn llwyr.
Mae gan y Cyngor weithlu sefydlog iawn ac ar gyfer 2022/2023 roedd ganddo gyfradd trosiant cyflogeion o 12.41%. Mae trosiant cyflogeion cyfartalog y Deyrnas Unedig ar draws pob diwydiant yn 15% y flwyddyn.

Beth ydyn ni’n ei wneud i gefnogi cydraddoldeb yn y gweithlu?
Mae Cyngor Sir Fynwy yn ymroddedig i gydraddoldeb yn y gweithlu ac mae eisoes wadi cymryd nifer o fesurau i sicrhau ei fod yn gyflogwr teg a chyfartal:
· Sicrhau tâl cyfartal am waith o werth cyfartal yn defnyddio gwerthusiad swyddi (Cyngor Taleithiol Llundain Fwyaf – GPLC) i asesu gradd rôl swydd.

· Mae gan strwythur graddio Cyngor Sir Fynwy 13 gradd gyda 5 cynyddran mewn deg o’r graddau, 3 cynyddran mewn dwy o’r graddau a 4 cynyddran yn un o’r graddau. Mae graddau yn cwmpasu SCP 2 – 51 gyda chyflogau cysylltiedig o £22,366 (SCP 2) i £60,340 (SCP 51). 
Mae mwy o wybodaeth am gynllun gwerthuso swyddi GLPC a’r graddau ar gael yng Nghytundeb Torfol Statws Sengl y Cyngor.

· Yr isafbwynt ar y golofn gyflog (SCP) yn weithredol o 1 Ebrill 2023 yw £11.59 yr awr.

· Mae’r Cyngor yn hyrwyddo ac yn cefnogi nifer o arferion gweithio hyblyg ar gyfer cyflogeion, beth bynnag yw eu rhywedd. Mae hyn yn cynnwys rhannu swydd, gweithio rhan-amser a gweithio yn ystod y tymor. Mae’r Polisi Cydraddoldeb, Amrywiaeth a Chynhwysiant, y Polisi Absenoldeb Teulu a’r Polisi Recriwtio a Dethol yn nodi datganiadau a chamau gweithredu cadarnhaol i 1) cefnogi llesiant a galluogi cyflogeion i gydbwyso ymrwymiadau gwaith a chartref/teulu, a 2) annog cyfle i’r holl gyflogeion gael mynediad i ystod o drefniadau cyfeillgar i’r teulu a 3) rhoi fframwaith teg, tryloyw a chyfartal ar gyfer penodi cyflogeion i swyddi. Felly mae ein polisïau ac arferion gwaith yn anelu i roi cefnogaeth a chyfle cadarnhaol i ystod eang o ddewisiadau gyrfa, cyfleoedd hyfforddi a chynnydd gyrfa, beth bynnag yw rhywedd y cyflogeion.  
Mae’r Cyngor felly yn hyderus nad yw ei fwlch cyflog rhwng y rhywiau yn deillio o dalu’n wahanol i gyflogeion gwrywod a benywod am yr un gwaith neu waith cyfartal. Yn hytrach, mae ei fwlch cyflog rhwng y rhywiau yn ganlyniad graddau’r swyddi y mae gwrywod a benywod yn gweithio ynddynt o fewn y Cyngor.
Total	F	M	0.72950819672131151	0.27049180327868855	

Total	F	M	0.79234972677595628	0.20765027322404372	

Total	F	M	0.68989071038251371	0.31010928961748635	

Total	F	M	0.57799442896935938	0.42200557103064068	

